
Vainayaka Trishati Namavali

વૈનાયક ત્રિશતિ નામાવલિઃ

॥ શ્રી ગણેશત્રિશતીનામાવલિઃ॥
॥ ૐ ગં ગણપતયે નમઃ॥
ૐ ગણેશ્વરાય નમઃ । ગણક્રીડાય । ગણનાથાય । ગણાધિપાય । ગજાનનાય । ગણપતયે । નિત્યાનિત્યાય ।
નિરામયાય । નિર્મલાય । નિષ્કલાય॥ ૧૦॥
ૐનિત્યાય નમઃ । નાદમધ્યે પ્રતિષ્ઠિતાય । નિધયે । નિધિપ્રિયપતયે । નાદાતીતાય । નિધિપ્રદાય । નદીનદભુજાય
। નાદજનકાય । વિઘ્નનાયકાય । વિનાયકાય નમઃ॥ ૨૦॥
ૐ વિરૂપાક્ષાય નમઃ । વરદાય । વિશ્વપાલકાય । વિઘ્નકૃન્નિઘ્નચરણાય  । ગજદન્તાય । ગજધ્વનયે । ગણરાજાય
। ગજશ્રીદાય । ગણપૂજ્યાય । ગણેષ્ટદાય નમઃ॥ ૩૦॥
ૐનાગાનનાય નમઃ। નિમ્નનાભયે। નિત્યાનન્દાય। નિરઙ્કુશાય। નલિનીકામુકાય। નિત્યન્નિત્યાનિત્યાવતંસિતાય
। પૂર્ણાનન્દાય । પરસ્મૈ ધામ્ને । પરમાત્મને । પરાત્પરાય નમઃ॥ ૪૦॥
ૐપરસ્મૈ પદાય નમઃ । પશુપતયે। તત્ત્વમ્પદનિરૂપિતાય । તત્ત્વાનાં પરમાય તત્ત્વાય । તારકાય । તારકકાન્તકાય
। તારકાન્તરસંસ્થાનાય । તારકાન્તકપૂર્વજાય । હિરણ્મયપુરાન્તસ્થાય । હૃદયાલાનનિશ્ચલાય નમઃ॥ ૫૦॥
ૐ હૃત્પદ્મકર્ણિકાશાલિવિયત્કેલિસરોવરાય   નમઃ । હેરમ્બાય । હવનાય । હવ્યાય । વિધાત્રે । વિશ્વતોમુખાય ।
વિકર્ત્રે । વિશ્વતચક્ષુષે । વન્દ્યાય । વેદાન્તગોચરાય નમઃ॥ ૬૦॥
ૐમદોત્કટાય નમઃ । મયૂરેશાય । મોહિનીશાય । મહાબલાય । મહાગણપતયે । મેઘનાદાય । હૃત્પદ્મસંસ્થિતાય
। હંસાય । હસ્તિપિશાચીશાય । હૃલ્લેખામન્ત્રમધ્યગાય નમઃ॥ ૭૦॥
ૐ હર્ષાય નમઃ । હવ્યકવ્યભુજે । કપર્દિને   । કલભાનનાય । કર્મસાક્ષિણે । કર્મકર્ત્રે । કલ્પાય । કર્માગ્રપૂજિતાય
। વક્રતુણ્ડાય । વિઘ્નરાજાય નમઃ॥ ૮૦॥
ૐ વિદ્યાદાય નમઃ । વિજયસ્થિરાય । વિશ્વકર્ત્રે । વિશ્વમુખાય । કામદાત્રે । કટઙ્કટાય । કલ્પકાય । કુમારગુરવે
। કિરીટિને । કુલપાલનાય નમઃ॥ ૯૦॥
ૐ વૈમુખ્યહતદૈત્યશ્રિયે નમઃ । વરાહરદનાય । વશિને । વાગીશ્વરીપતયે । વાચાસિદ્ધાય । વાયુસુકીલકાય ।
નન્દિપ્રિયાય । નગસુતાનન્દનાય । નિજસંસ્થિતાય । નષ્ટદ્રવ્યપ્રદાય નમઃ॥ ૧૦૦॥

ૐ નાદાય નમઃ । નારાયણસુપૂજિતાય । ઉચ્છિષ્ટગણાય । ઉચ્છિષ્ટાય । ઉચ્છિષ્ટગણનાયકાય । ઉપેન્દ્રાય ।
ઉડુભૃન્મૌલયે । ઉદારત્રિદશાગ્રણ્યે । પદ્મપ્રસન્નનયનાય । પ્રણતાજ્ઞાનમોચનાય નમઃ॥ ૧૧૦॥
ૐ પ્રત્યૂહાજ્ઞાનવિજ્ઞાનાય નમઃ । પ્રત્યૂહહિમહવ્યભુજે । પ્રત્યૂહામ્ભોધિકાલાગ્નયે । પ્રત્યૂહગરલામૃતાય ।
મૃત્યુઞ્જયાય । મુક્તિદાત્રે । મહાનાદાય । મદોત્કટાય । મદનાવત્યાશ્રિતાઙ્ઘ્રયે  । મુદ્ગરાયુધધારકાય નમઃ ॥
૧૨૦॥
ૐ શાકલાય નમઃ । શમ્ભુતનયાય । શક્તિજાય । શમ્ભુહાસ્યભુવે । શિવાસુખાવહાય । શમ્ભુતેજોભુવે ।
શમ્ભુકોપઘ્ને । વાણીજિહ્વાય । વ્યોમનાભયે । વાગ્મિને નમઃ॥ ૧૩૦॥
ૐ વાસવનાસિકાય નમઃ । વૈનાયકીસહચરાય । વિધૃતાલિસમૂહકાય । સ્તવાય । સ્તુતિપરાય । સ્તવ્યાય ।
સ્તુતિતુષ્ટાય । સ્તુતિપ્રિયાય । મહાલક્ષ્મીપ્રિયતમાય । માતુલિઙ્ગધરાય  નમઃ॥ ૧૪૦॥
ૐ મહતે નમઃ । મદનાવત્યાશ્રિતાઙ્ઘ્રયે  । મહાબુદ્ધિમનોરમાય । મોહિનીમોહનાય ।જ્યેષ્ઠાય ।જ્યેષ્ઠરાજાય ।
જગન્મયાય ।જ્યેષ્ઠપૂજિતાય ।જ્યેષ્ઠેશાય ।જ્યેષ્ઠરાજપદે સ્થિતાય નમઃ॥ ૧૫૦॥
ૐ ષડક્ષરાય નમઃ । ષડાધારાય । ષટ્ચક્રોપરિસંસ્થિતાય । ષડૃતુકુસુમસ્રગ્વિણે । ષણ્મુખાય । ષણ્મુખાગ્રજાય
। રૌદ્રીમુદ્રિતપાદાબ્જાય । રુષ્ટચિત્તપ્રસાદનાય । રુદ્રપ્રિયાય । રુદ્રપત્નિપુત્રાય નમઃ॥ ૧૬૦॥
ૐ રુદ્રશિરોધરાય નમઃ । રત્નમણ્ડપમધ્યસ્થાય । જપપૂજનતોષિતાય । જપ્યાય । જપાય । જપપરાય ।
જિહ્વાસિંહાસનપ્રભવે   । જિતેન્દ્રિયેષ્ટસન્દાત્રે । બ્રહ્મેશાય । બ્રહ્મણસ્પતયે નમઃ॥ ૧૭૦॥
ૐ બ્રહ્માણ્ડકુમ્ભાય નમઃ । બ્રહ્મસ્થાય । બ્રહ્મચારિણે । બૃહસ્પતયે । હંસાય । હરાય । હસ્તિપતયે ।
હર્ષદાય । હવ્યકવ્યભુજે । હાદિવિદ્યાશક્તિપતયે નમઃ॥ ૧૮૦॥
ૐ હૃલ્લેખામન્ત્રમધ્યગાય નમઃ । નામપારાયણપ્રીતાય । નામનિષ્ઠવરપ્રદાય । નાર્મદાર્ચનસન્તુષ્ટાય ।
નાગેન્દ્રતનયાય । નટાય । નિજાનન્દસન્નિષણ્ણાય । બાલકેલિકુતૂહલિને । બ્રહ્મમૂર્ધ્ને । બ્રહ્મમુખાય નમઃ
॥ ૧૯૦॥
ૐબ્રહ્માણ્ડાવલિમેખલાય નમઃ । બૃહદારણ્યસંવેદ્યાય । બ્રહ્મણાં બ્રહ્મણસ્પતયે । મયૂરનાયકાય । માયાપતયે
। મૂષકવાહનાય । મન્દારપૂજનપ્રીતાય । મન્દારકુસુમપ્રિયાય । મન્દારમૂલસઞ્જાતાય । નાગભૂષણભૂષિતાય નમઃ
॥ ૨૦૦॥
ૐ નાગહારકટીસૂત્રાય નમઃ । નાગયજ્ઞોપવીતવતે । નાગરાજયોગદાત્રે । નાગકન્યાસુશાન્તિદાય
। નારાયણાર્ચિતપદાય   । સંયોગાનન્દવિગ્રહાય । સૃષ્ટિસ્થિતિલયક્રીડાય । સર્વભેષજભેષજાય ।
સિન્દૂરિતમહાકુમ્ભાય ।
સામગાનરતાય॥ ૨૧૦॥

ૐસુખિને નમઃ। તત્પદાય। તત્પદારાધ્યાય। તત્પદાર્થસ્વરૂપવતે। તત્ત્વમસ્યાકૃતિધરાય । તત્ત્વમસ્યર્થવિગ્રહાય
। તત્ત્વમસ્યર્થસંવેદ્યાય ।આનન્દમૂર્તિધારકાય   ।આધારપીઠાય ।આમોદાય નમઃ॥ ૨૨૦॥
ૐ આશ્રિતાભીષ્ટદાયકાય નમઃ । આદિમધ્યાન્તરહિતાય । આખુરાજમહારથાય । નિજભક્તપ્રિયતમાય
। નરનારાયણાર્ચિતાય   । નારાયણશ્રીપૂર્વાઙ્ગાય  । નટરાજસુપૂજિતાય । નિરાલમ્બયોગગમ્યાય ।
નિદિધ્યાસવરપ્રિયાય । શ્રીઙ્કારશક્તિસંયુક્તાય નમઃ॥ ૨૩૦॥
ૐ શ્રીપતયે નમઃ । શ્રીનિકેતનાય । શ્રીઙ્કારવિગ્રહાય । શ્રીદાય । સિદ્ધિબુદ્ધિવિનાયકાય । વિરાજે । વિશ્વાય ।
વેદપતયે । વેદકર્ત્રે । વિરાટ્સુતાય નમઃ॥ ૨૪૦॥
ૐવિરાટ્પતયે નમઃ ।ઊર્ધ્વલોકગતાય ।ઊર્ધ્વવિનાયકાય ।ઊર્જસ્વતે ।ઊષ્મલમદાય ।ઊહાપોહદુરાસદાય ।
ઊનષોડશવર્ષાઢ્યાય । તિર્યગ્ગતિવિનાશકાય । તિથિમાત્રસુસમ્પૂજ્યાય । સ્થિતિમાત્રવરપ્રદાય નમઃ॥ ૨૫૦॥
ૐ તત્ત્વેષ્ટદાય નમઃ । તત્ત્વપતયે । તત્ત્વાતત્ત્વવિવેકદાય । ભીમરૂપાય । ભૂતપતયે । ભૂપતયે । ભુવનેશ્વરાય ।
ભૂક્ષેપદત્તલક્ષ્મીકાય । ભૂતિદાય । સોમભૂષણાય નમઃ॥ ૨૬૦॥
ૐસ્વતન્ત્રાય નમઃ।સત્યસઙ્કલ્પાય।સત્યસઙ્કલ્પદાયકાય। સ્વસંવેદ્યાય।સર્વજ્ઞાય। દણ્ડભૃતે। દણ્ડનાયકાય
। દક્ષયજ્ઞપ્રમથનાય । દયાવતે । દૈત્યમોહનાય નમઃ॥ ૨૭૦॥
ૐ દિવ્યવૈભવસન્દાત્રે નમઃ । અસુરકુઞ્જરભેદનાય । સાક્ષિણે । સમુદ્રમથનાય । સદસદ્વ્યક્તિદાયકાય ।
સ્વસંવેદ્યાસમ્પ્રજ્ઞાત યોગગમ્યાય । દન્તપ્રભિન્નાભ્રમાલાય । દેવાર્થનૃગજાકૃતયે । દંષ્ટ્રાલગ્નદ્વિપ  ઘટાય ।
દૈત્યવારણદારણાય॥ ૨૮૦॥
ૐ દુરાસદગર્વહરાય નમઃ । દિવોદાસવરપ્રદાય । નેતિકર્ત્રે । નેતિપદાય । નેતિબ્રહ્મવરપ્રદાય ।
નેતિસ્વાનન્દપદદાય। નેતિશક્તિસમન્વિતાય। નેત્યસમ્પ્રજ્ઞાતમયયોગલભ્યસુવિગ્રહાય।ઓઙ્કારશક્તિસહિતાય
।ઓઙ્કારમુખરાજિતાય નમઃ॥ ૨૯૦॥
ૐ ઓઙ્કારવાચ્યાય નમઃ ।ઓઙ્કારાય ।ઓઙ્કારપૂર્ણવિગ્રહાય ।ઓઙ્કારમયવિશ્વાત્મને । ગઙ્કારમન્ત્રવિગ્રહાય ।
ગઙ્કારજપસન્તુષ્ટાય । ગઙ્કારભૂમરૂપવતે । ગઙ્કારાય । ગમ્મન્ત્રવેદ્યાય । ગમ્બ્રહ્મસ્થિતિદાયકાય નમઃ॥ ૩૦૦॥
ઇતિ વિનાયકરહસ્યે ગ્રન્થે જ્ઞાનસારં પ્રથમભાગે
નારદાદિ મુનીનાં સૂર્યભગવતા પ્રોક્તા
ત્રયોદશાધ્યાયાન્તર્ગતા વૈનાયક ત્રિશતિ નામાવલિઃ સમાપ્તા ।

